
Konrad von Wiirzburg

Der Welt Lohn

Ir werlte minneere,

vernement disiu meere,

wie einem ritter gelanc

der nach der werlte 16ne ranc
beidiu spate unde fruo.

er dahte in manige wis dar zuo
wa mite er daz begienge

daz er den 16n enphienge
werltlicher éren.

er kunde wol geméren

sin lob an allen orten

mit werken und mit worten.

sin leben was sb6 vollebraht
daz sin zem besten wart gedaht
in allen tiutschen landen.

er haete sich vor schanden
alliu siniu jar behuot;

er was hubisch unde fruot,
scheene und aller tugende vol.
swa mite ein man zer werlte sol
bejagen héher wirde pris,

daz kunde wol der herre wis
bedenken und betrahten.

man sach den vil guslahten Gzerweltiu cleider tragen.

birsen, beizen unde jagen
kunde er wol und treip sin vil,
schachzabel unde seitenspil
daz was sin kurzewile.

weer Uber hundert mile
gezeiget im ein ritterschaft,
da weer der herre tugenthaft
mit guotem willen hin geriten
und heete gerne da gestriten
nach lobe Gf hoher minne solt.
er was den frouwen alsé holt
die wol bescheiden waren,
daz er in sinen jaren

mit lange wernder steete

in s6 gedienet haete,

daz alliu seeldenhaften wip
sinen winneclichen lip
lobten unde pristen.

als uns diu buoch bewisten
und ich von im geschriben vant,
s6 was der herre genant



50

55

60

65

70

75

80

85

90

95

her Wirent da von Gravenberc.
er haete werltlichiu werc
gewdlrket alliu siniu jar.

sin herze stille und offenbar
nach der minne tobte.

Sus saz der héchgelobte

in einer kemenaten,

mit frouden wol beraten,

und haete ein buoch in siner hantl,
dar an er aventiure vant

von der minne geschriben.

dar obe heete er d6 vertriben
den tag unz Of die vesperzit;
sin froude was vil harte wit
von suezer rede die er las.

do er alsus gesezzen was,

d6é quam gegangen dort her
ein wip nach sines herzen ger
ze wunsche wol geprievet gar
und alsé minneclich gevar

daz man nie schoener wip gesach.
ir schoene volleclichen brach
fur alle frouwen die nu sint.

sO rehte minneclichez kint

von wibes bristen nie geslouf.
ich spriche daz Gf mimen touf,
daz si noch verre schoener was
dan Vénus oder Pallas

und alle die gotinne

die wilen phlagen minne.

ir antlitz unde ir varwe

diu waren beidiu garwe
durliuhtec als ein spiegellin.

ir schoene gap s6 liehten schin
und als6 winneclichen glast
daz der selbe palast

von ir libe erliuhtet wart.

der wunsch enhaete niht gespart
an ir die sinen meisterschaft,
er haete sine besten kraft

mit ganzem flize an si geleit.
swaz man von schoenen wiben seit,
der Ubergulde was ir lip.

ez wart nie minneclicher wip
beschouwet (f der erde.

ouch was nach vollem werde
ir Iip gecleidet schéne.

diu cleider und diu créne

diu diu selbe frouwe cluoc

0f und an ir Iibe truoc,

diu waren alsb riche

daz si sicherliche

nie man vergelten kunde,

ob man si veile funde.

Von Gravenberc her Wirent
erschrac von ir wol zwirent,

do si quam geslichen.

sin varwe was erblichen

vil harte von ir kinfte da.

in nam des michel wunder sa
waz frouwen alsbé queeme.

0f spranc der vil geneeme
erschrocken unde missevar
und enphie die minneclichen gar
vil schéne als er wol kunde.

er sprach 0z siezem munde:
«sint, frouwe, gote willekomen!
swaz ich von frouwen han vernomen,
der Ubergulde sint ir gar.»

diu frouwe sprach mit zthten dar:
«vil lieber friunt, got 16ne dir!
erschric s6 sére niht von mir:
ich binz diu selbe frouwe doch
der d0 mit willen dienest noch
und aldaher gedienet hast.
swie d0 vor mir erschrocken stast,
s6 bin ich doch daz selbe wip
durch die du séle unde lip

vil dicke hast gewaget.

din herze niht betraget,

ez trage durch mich héhen muot.
dd bist hubisch unde fruot
gewesen alliu diniu jar,

din werder lip sUez unde clar
hat nach mir gerungen,
gesprochen und gesungen

von mir swaz er guotes kan;

du weere et ie min dienestman
den abent und den morgen,

du kundest wol besorgen
hdéhez lob und werden pris;

du bliejest als ein meienris

in manicvalter tugende,

du hast von kindes jugende
getragen ie der éren cranz,

din sin ist lGter unde ganz

an triuwen ie gein mir gewesen.
vil werder ritter (zerlesen,

dar umbe bin ich komen her,
daz da nach dines herzen ger
minen lip von héher kur
beschouwest wider unde fur,

wie scheene ich si, wie vollekomen.
den héhen I6n, den richen fromen,
den dd von mir enphdhen maht
umb dinen dienest wol geslaht,
den solt du schouwen unde spehen.
ich wil dich gerne lazen sehen
waz lénes dir gezichen sol.

du hast gedienet mir s6 wol.»
Den edeln herren tugentrich
dUhte harte wunderlich

dirre frouwen tegedinc,

wan si der selbe jungelinc

mit sinen ougen nie gesach,

und doch diu selbe frouwe sprach,
er weere ir dienestman gesin.

er sprach: «genade, frouwe min,
habe ich iu gedienet iht,
entriuwen des enweiz ich niht.
mich.dunket ane lougen

daz ich mit minen ougen

iuch vil selten habe gesehen.

sit aber ir geruochent jehen

min ze cnehte, saelic wip,

s6 sol min herze und min lip

iu ze dienste sin bereit

mit willeclicher arebeit

unz Of mines tédes zil.

ir hant s6 héher saelden vil

und alsé manicvalte tugent,

daz iuwer fréoudeberndiu jugent
mir vil wol geldbnen mac.

wol mich daz ich disen tac
gelebet han! des frouwe ich mich,
sit daz ir, frouwe minneclich,
minen dienst enphahen welt.
frouwe an tugenden Gzgezelt,
geruochent kiinden mir ein teil
durch daz winnebernde heil

daz an iu, scheeniu frouwe, lit:
von wannen ir geheizen sit

oder wie ir sit genant,

iuwer name und iuwer lant

werde mir hie kunt getan,

durch daz ich wizze sunder wan
ob ich in allen minen tagen

ie von iu gehodrte sagen.»

Des antwurt im diu frouwe dé,

si sprach gezogenliche also:

«vil lieber friunt, daz sol geschehen.
ich wil dir gerne hie verjehen
mines héchgelobten namen.

dun darft dich niemer des geschamen
daz da mir undertaenic bist.
mir dienet swaz Of erden ist
hordes unde guotes,

ich bin s héhes muotes
daz keiser unde kiineges kint
under miner créne sint,
graven, frien, herzogen
habent mir ir knie gebogen
und leistent alle min gebot.
ich furhte niemen ane got,
der ist gewaltic Uber mich.
diu Werlt bin geheizen ich,
der dd nu lange hast gegert.
I6nes solt du sin gewert

von mir als ich dir zeige na.
hie kum ich dir, daz schouwe d{.»
Sus kértes im den rucke dar:
der was in allen enden gar
bestecket und behangen

mit unken und mit slangen,
mit kroten und mit natern;

ir lip was voller blatern u

nd ungefleger eizen,

fliegen unde @meizen

ein wunder drinne sazen,

ir fleisch die maden azen
unz Gf daz gebeine.

si was sb gar unreine

daz von ir bleeden libe wac
ein alsé egeslicher smac
den niemen kunde erliden.

ir richez cleit von siden

vil ibel wart gehandelt:

ez wart alda verwandelt

in ein vil swachez tuechelin;
ir liehter winneclicher schin
wart vil jamerlich gevar
bleich alsam ein asche gar.
Hie mit schiet si von dannen.
daz si von mir verbannen
und aller cristenheite si!

der ritter edel unde fri

db er diz wunder ane sach,
zehant sin herze im des verjach,
er weere gar verwazen,

swer sich wolte lazen

an ir dienste vinden.

von wibe und von kinden
schiet er sich alda zehant;
er nam das criuze an sin gewant



und huop sich Uber daz wilde mer

und half dem edeln gotes her

striten an die heidenschaft.

da wart der ritter tugenthaft
255 an steeter buoze funden.

er schuof daz zallen stunden,

dé im der Iib erstorben was,

daz im diu séle dort genas.

Nu merkent alle die nu sint
260 dirre wilden werlte kint

diz endehafte meere:

daz ist als6 geweaere

daz man ez gerne hceren sol.

der werlte 16n ist jamers vol,
265 daz muget ir alle han vernomen.

ich bin sin an ein ende komen:

swer an ir dienste funden wirt,

daz in diu fréude gar verbirt

die got mit ganzer steetekeit
270 den Ozerwelten hat bereit.

Von Wirzeburc ich Cuonrat

gibe iu allen disen rat,

daz ir die werlt lazet varn,

welt ir die séle bewarn.

